
ABSTRACT

The present paper represents the author's attempt to establish the true prehistory of mankind, which is still 
unknown even to scientists, by means of a report compiled based on the historical thread arranged by him, in 
chronological order of the time and place of the establishment of the Academy of Ancient Fazis, the duration of 
its operation, and the objective reasons for its termination; What is clear is that it is the initial and first cause of 
everything, Namely, the direction and character of the life path, which we have followed and reached today's not 
very favorable state of being, is determined! And this, without a doubt, will give us the opportunity to gradually 
and precisely solve all the still unsolved mysteries by following the mentioned path logically; In other words, 
let's actually get to know the truth, which, even by universal recognition, is still unknowable by humanity. And 
at the same time, it will also fulfill the most important task unambiguously given by our Savior Jesus Christ of 
Nazareth, which was revealed to us in the words - "Know the truth and the truth will set you free" (John 8.32); 
Of course, by setting the corresponding divine result in the shortest possible time.

მოსაზრება ფაზისისა და  მოსაზრება ფაზისისა და  
ფაზისის აკადემიის შესახებფაზისის აკადემიის შესახებ

ვლადიმერ ჩუბინიძე
არქიტექტორი, საქართველოს სასაზვრო ძალების 

ყოფილი ვიცე-პოლკოვნიკი,
ელ. ფოსტა: faraoni51@mail.ru

აბსტრაქტი

წინამდებარე ნაშრომი წარმოადგენს ავტორის მცდელობას  სახელდობრ უძველესი ფაზისის აკადე-
მიის დაარსების დროისა და ადგილის, ფუნქციონირების ხანგრძლივობისა და შეწყვეტის ობიექტური 
მიზეზების ქრონოლოგიური თანმიმდევრობით მის მიერვე დალაგებულ ისტორიულ ქარგზე დაყრდნობით 
შედგენილი მოხსენების საშუალებით დაადგინოს მეცნიერებისთვისაც ჯერაც უცნობი კაცობრიობის 
ჭეშმარიტი პრეისტორია; რაც ცხადია ის საწყისი პირველმიზეზიც გახლავთ ყველაფრისა, სახელდობრ 
რომლითაცაა განსაზღვრული იმ ცხოვრებისეული გზის მიმართულება და ხასიათი, სწორედ რომლითაც 
გვივლია და მოგვიღწევია დღევანდელ არც თუ სახარბიელო ყოფით მდგომარეობამდე! ეს კი, უთუოდ 
მოგვცემს შესაძლებლობას, აღნიშნულ გზას ლოგიკურ აზრობრივი მიდევნებით, თანდათანობით, ზუსტად 
ამოვხსნათ ყველა დღემდე ამოუხსნელი საიდუმლოც; ანუ ფაქტობრივადაც შევიცნოთ ჭეშმარიტება, 
რომელიც საყოველთაო აღიარებითაც კი კაცობრიობის მიერ მართლაა დღემდე შეუცნობელი. და რაც 
ერთდროულად მოახდენს კიდეც ჩვენივე მაცხოვარი იესო ქრისტე ნაზარეველის მიერ არაორაზროვნად 
მოცემული იმ უმთავრესი დავალების შესრულებასაც, რომელიც გამოგვეცხადა სიტყვებით, - „სცნათ 
ჭეშმარიტი და ჭეშმარიტებამან განგათავისუფლნეს თქუენ“-ო (იოანე 8.32); რაღა თქმა უნდა შესაბამისი 
ღვთიური შედეგის უმოკლეს დროშივე დაყენებით.

საკვანძო სიტყვები: ფაზისის აკადემია, ისტორიული ქარგი, კაცობრიობის ჭეშმარიტი პრეისტორია, 
ღვთური შედეგი.

შესავალი
პატივცემულო საზოგადოებავ, ვინაიდან ყველანი 

უთუოდ ვთანხმდებით იმაში, რომ კაცობრიობამ დღე-
მდე არ იცის ჭეშმარიტება; ხოლო მის გარეშე ნების-
მიერი ჩვენი ქმედება ცხადია ბნელი ოთახიდან გარეთ 
გასასვლელის მხოლოდღა ხელის ცეცებით მიგნების 
მცდელობასაა მიმსგავსებული, - ასეთ ობიექტურ 
რეალობაში ვფიქრობ სხვებთან ერთად მეცა მაქვს 
უფლება საკუთარი ალტერნატიული მოსაზრების 
სახით შემოგთავაზოთ მოხსენება ჩვენთვის ჯერაც 
უცნობი პრეისტორიის შესახებ; და ალბათ დამეთა-
ნხმებით, რომ ის ნამდვილი პრეისტორია, რომლის 
შესახებაც კაცობრიობამ ჯერჯერობით არაფერი 
იცის, უთუოდ პირველმიზეზი და მიმართულების 
მიმცემი ანუ განმსაზღვრელიცაა კაცობრიობის იმ 
ცხოვრებისეული გზისა, რომლითაც ჩვენ დღემდე 
გვივლია და ამ არც თუ სახარბიელო საცხოვრებელ 
გარემომდეც მოგვიღწევია! და თუკი ჩემს მიერ წა-
რმოდგენილი პრეისტორიაც სწორედ ის აღმოჩნდება 
რომლიდანაც მოვდივართ ფაქტიურად, ცხადია დღე-

მდე უცნობ ყველა საიდუმლოსაც მოეფინებოდა გზა-
დაგზა ჭეშმარიტების ნათელი; და ამისათვის ალბათ 
ღირს კიდეც ერთხელაც გარისკოთ და ცოტა ხნით 
მეც დამითმოთ თქვენი ყურადღება; და ნება მომცეთ 
სწორედ ამის შესახებ ჩემი ვარაუდები სახელდობრ 
ფაზისის აკადემიის დაარსების რეალური მიზეზის, 
ნამდვილი დროის, ადგილის, მიზნის, ფუნქციონირე-
ბის ხანგრძლივობის თუ შეწყვეტისა და გაუქმების 
თარიღისა და მიზეზის ჩემს მიერ გააზრებული და 
რეალური ისტორიული მოვლენების ლოგიკური 
თანმიმდევრობით შედგენილი მოთხრობის ფონზე 
წარმოგიდგინოთ. 

ძირითადი ტექსტი
მაშ, დავიწყებ და თავიდანვე გეტყვით, რომ ჩემი 

ფიქრით ფაზისის აკადემია დღეისათვის ზუსტად 
იმდენი წლის უნდა იყოს რამდენი წელიწადიცაა გა-
სული ამ უკანასკნელი მსოფლიო წარღვნის ანუ იგივე 
წყალღვრის შემდეგ. და ეს იმიტომ, რომ როგორც 
გადმოცემებითაა ცნობილი და რა გადმოცემებიც 

ფაქტიურად მაშინდელი რეალური ღვთიური ცხო-
ვრების დღეისათვის შემორჩენილი ხსოვნებია, მანა-
მდე ადამიანთა ღვთიურ წინაპარს ათასწლეულების 
განმავლობაშიც კი უცხოვრია დედამიწაზე საკუთარი 
გონებით ფლობილი ღვთიურ-ჭეშმარიტი ცოდნით 
ნაკარნახევი ქმედებების შედეგად მის მიერვე მოწყო-
ბილ ღვთიურსავე სასუფეველში ანუ ფაქტიურ ოქროს 
ხანაში, - „ერთ ენაზე მოლაპარაკე წარმატებულის 
მოქალაქეობრივი ცხოვრებით“ (ქართლის ცხოვრება, 
ლეონტი მროველი)! მაგრამ ცხოვრების ბორბლის 
მარადიული ორომტრიალის ბუნებრივად ციკლური 
პერიოდულობით მორიგ-დროულად მათ თავს და-
მტყდარი გარდაუვალი გლობალური კატასტროფის 
შედეგად ცარიელი ხელების ამარა სრულიად არარათი 
დარჩენილები დედამიწაზე, - შემორჩენილან კიდეც 
წყალში აქა-იქ მხოლოდღა მაშველი კუნძულების, 
იგივე ბანების სახით ამოშვერილი მთების მწვერვა-
ლებს, - ვითარცა ნოეს კიდობანი მთებს არარათი; და 
მათ შორის ერთერთი სწორედ ახლანდელი საქართვე-
ლოს ტერიტორიაზე არსებული ხომლის მთის პლატო 
ყოფილა; რომელიც სინამდვილეში თავდაპირველი 
შუამდინარეთია; ანუ მდინარეების, - რიონის ანუ 
იგივე ფაზისისა და ცხენისწყლის მდინარებებს შუა 
მდებარე ტერიტორია; რომელზედაც იძულებით 
დასახლებულა წარღვნას გად დარჩენილი, მაგრამ 
ჯერაც შეუმღვრეველი ანუ წმინდა, იგივე ღვთიური 
ანუ შუმი ერი; რომელთაც რაღა თქმა უნდა შემორჩე-
ნილიც ჰქონდათ ზემოთ ხსენებული საერთო ღვთიურ 
ქართული ენაცა და ღვთიურივე ცოდნა ჭეშმარიტების 
გონებრივი ხსოვნაც! და აი, თუ საიდან ჰქონიათ შუმე-
რებს, რომელთაგანაც იწყება კაცობრიობის ისტორია 
(ს. კრამერი, ისტორია იწყება შუმერიდან), ის საოცარი 
ცოდნებიცა და ღვთიურ-ცივილიზაციურ ნიმუშთა ნა-
რჩენებიც, რომლებიც წყლის დონის თანდათანობითი 
კლების კვალდაკვალ ღმერთების შთამომავალთა 
მთელი დედამიწის ზურგზე საუკუნეთა მანძილზე 
თანდათანობითივე განსახლების თანმიმდევრობით 
გავრცელებულა ყველა მიმართულებით; გზადა-
გზა იშლებოდა და კნინდებოდა რა ფაქტიურადაც 
ღვთიურ ქართ-ულად ანუ ქარებისაგან ძრულად ანუ 
ფრენილად, - სხვადასხვა ხალხებად და ენებად; და 
ამდენად, ჩვენამდე დღეისათვის მოღწეული თითქო-
სდა უამრავი სხვადასხვა ენა სინამდვილეში თურმე 
თავდაპირველად ერთადერთი ღვთიურ ქართ-ული 
ენის ფაქტიურად დაშლილი ცალკეული ნაწილები 
ყოფილან; რასაც ბიბლიური ბაბილონის გოდოლის 
არა-კიც გვეარაკებოდა იმთავიდანვე (ბიბლია, ბაბი-
ლონის გოდოლის ამბავი)!!! 

ჩემს მიერ გამოთქმული ამ აზრის სისწორეს კი 

უთუოდ გვიდასტურებენ ეს უტყუარი მტკიცებუ-
ლებებიც: 

ქართულად სიტყვა ხომლი ჰქვია ვარსკვლა-
ვთკრებულს; ხოლო ჩვენი ადრეული წინაპრები 
დამწერლობის თითოეულ ასონიშანს ვარსკვლავს 
ეძახდნენ, თვითონ დამწერლობის ნიშანთა ერთო-
ბლიობას კი ვარსკვლავთკრებულს ანუ ხომლს; 
სიტყვა რი-ონი მოგვანიშნებს, - აქ არის ჭეშმარიტე-
ბაო; ფა-სი-სი, - ფრენილი ენით ცხოვრებაო; ცხ-ენის-
წყ-ალი, - ცხებული ენის მდინარებაო ანუ გადინება 
გავრცელებაო... და როგორც ლეგენდა მოგვითხრობს, 
ოქროს საწმისიც ამავე მთაზე ყოფილა დაცული; 
რაც იმის პირდაპირი სამხილია, რომ აქვე ყოფილან 
ჭეშმარიტების სახელმძღვანელოდ ჩვენი ღვთიური 
წინაპრების მიერ წარღვნამდე ჩვენთვისვე წინასწარ 
შედგენილი წინ-გნებიც ანუ ნამდვილი ოქროს საწ. 
მისები, იგივე ჭეშმარიტების სარწმუნისები! და საე-
რთოდ, სახელდობრ ხომლის მთაზე არსებული ტოპო-
ნიმები გვიყვებიან სწორედ კაცობრიობის ჭეშმარიტ 
ისტორიას; მარტო ტოპონიმი ვერ-ძის-თავაც ხომ 
უდიდესი დატვირთვის მქონე სიტყვაა? და დედამი-
წაზე არსებულ ყველა პასუხგაუცემელ კითხვებსაც 
სწორედ ასეთი სიტყვები ხსნიან; და ამითვე შეუძლია 
ხომლის მთას, - როცა ქვე-ყანას გაუჭირდება, კაცობ-
რიობაც გად-დაარჩინოს (ქართლის ცხოვრება)!

ახლა კი ისიც გავიხსენოთ რაც შუმერთა კერამი-
კულ ფირფიტებზე ნაწერებიდანაა ჩვენთვის ცნო-
ბილი, - რომ თურმე ჩვენს წარღვნამდელ ღვთიურ 
წინაპრებს კარგად მოეხსენებოდათ რა, რომ გარდა-
უვალ კატასტროფას თავს ვერაფრით დააღწევდნენ; 
მაღალ ცივილიზაციური უნივერსალური ტექნიკურ 
ტექნოლოგიური ყველა საშუალებებიც ხელიდან 
გამოეცლებოდათ და შედეგად ჭეშმარიტი ცოდნაც 
თანდათანობით გადაავიწყდებოდათ, - მომავალ თაო-
ბებს ეს ცოდნა სრულიად რომ არ დაჰკარგვოდათ, შე-
სძლებოდათ სრულად გაეხსენებინათ დავიწყებული 
და ამავე ცოდნით კვლავაც თანდათანობით აღედ-
გინათ აწ გარდასული ღვთიური ცხოვრება, - თურმე 
წინასწარ დროულად განუხორციელებიათ საჭირო 
პრევენციული ღონისძიებები; და ისეთ ურღვევ და 
უმტკიცეს მასალებზეც წინ მგნებად ჩაუწერიათ ეს 
ჭეშმარიტი ცოდნები ყველასა და ყველაფრის შესახებ 
(გაიხსენეთ ზურმუხტის ფილები), რომ დრო და კლი-
მატური ცვლილებები ვეღარაფერს დააკლებდათ; და 
წინასწარვე შედგენილი რუკის შესაბამისად განუთა-
ვსებიათ დედამიწის სხვადასხვა ადგილებზე, - რათა 
მერე მოეძიებინათ ეს უძვირფასესი გან-ძეულნი და 
იმითი გან-ესწავლათ ღვთიურად ანუ წაღმერთულად, 
იგივე წარმართულად, წარღვნისშემდგომი შთამომა-

ვალნი (ა. ა. გორბოვსკი)! 
და ცხადია, ასეც იქცეოდნენ ისინი წარღვნის 

შემდგომი რამოდენიმე ათასი წლის განმავლობაში; 
მანამ, სანამ ამ დროებითი ცნობიერული ქაოსის 
პირობებში აშვებულ სატანურ შავბნელ ძალებს არ 
მოუხდენიათ უმრავლესობაზე სრულად აღზევება; 
და მერე სულ მთლიანად ამოღებაც წაღმართებისგან 
ანუ იგივე წარმართებისგან მათ ხელთ არსებული 
ჭეშმარიტების სარწმუნისი სახელმძღვანელოებისა 
ანუ ღმერთობის შემახსენებელი ლიტერატურული 
ნიმუშებისა. გაიხსენეთ ქრისტიანი ჯვაროსნებისა 
თუ ინკვიზიტორების მიერ ძალადობრივად შეგროვე-
ბული და კოცონებზე დამწვარი უამრავი უძველესი 
წიგნებიც, უზარმაზარი ბიბლიოთეკებიც და ისეთი 
პიროვნებებიც, რომლებმაც გაბედეს ჭეშმარიტე-
ბის საჯაროდ გამოცხადება; აგრეთვე მათ მიერვე 
გადაშლილი ქვებზე ნაწერი უძველესი ტექსტებიც /
პალიმფსესტები/; და სხვა უამრავი მავნებლობანიც; 
სანაცვლოდ კი თავს მოგვახვიეს ცრუ მეცნიერული 
და რელიგიური სწავლებები და ამიტომაც დღეს 
ზუსტად არც არაფერი ვიცით; რაშიაც ვფიქრობ ჩვენ 
ზემოთ უკვე შევთანხმდით... 

ჩემს მიერ ყოველივე გაცხადებულებიდან, 
ვფიქრობ უკვე აშკარად უდაოა, რომ წარღვნაგა-
მოვლილ ჩვენს ღვთიურ წინაპრებს დაუყოვნებლივ 
დაუწყიათ წარღნისშემდგომი თაობების ღვთიური 
ცოდნებით აღზრდა განსწავლა განათლება; და ამ 
ცოდნებთან მათ ცხადია განუწყვეტლივ აზიარებ-
დნენ ყოველმომენტალურად, ყოველი შეკრებების 
დროსაც კი; თუნდაც, პურობის დროს სუფრაზე ყო-
ველი თავშეყრისას. და აი, თუ საიდან მოდის თურმე 
ქართული სუფრა აკადემიის ტრადიციაც; რაც სამა-
რთლიანად უნდა ჩაითვალოს კერძოდ ფა-სი-სის ანუ 
იგივე ზე აღმა ფრენითი ცხოვრების წარღვნისშემ-
დგომი აკადემიური სწავლების უნიკალურ მეთოდად 
(ვინაიდან სიტყვა ფა/რინა/-სი-სი, წინარექართუ-
ლიდან თარგმანით იგივეა რაც აღმა ფრენითი ცხო-
ვრების ცოდნა შენ და შენო; ანუ საყოველთაობოდო! 
წარღვნიდან ცოტა მოგვიანებით კი ფასისის შესასწა-
ვლი სპეციალური შეკრებებიც დაუწყიათ ამისათვის 
საგანგებოდ შერჩეულ ადგილებზე. და ამ გაგებით 
პირველი აკადემია (აქა თემია - ?; ანუ როცა მთელი 
თემი ესწრება ასეთი სწავლების პროცესს) უდაოდ 
ხომლის პლატოზევე უნდა ყოფილიყო; სწორედ იქ, 
სადაც ცნობილი გონას ხატი იყო ქვის კედელში ჩა-
შენებული; ხოლო იმ ადრეულ დროშივე აღმართული 
შემდგომი პირველი სტაციონარული შენობაც იქვე, 
მდინარე რიონის, იგივე ფასისის ნაპირას გაშენებულ 
წარღვნისშემდგომ უპირველეს ქალაქ დასახლება 

ქუთ-აიაში ანუ იგივე ქუთ-აისში უნდა მდგარიყო, 
- რომელი ქვიანი ადგილიდანაც დაუწყიათ მათვე 
მომავალი ღვთიური დღის კვლავაც გათენებისათვის 
მზადება; ანუ სადაც დაუყენებიათ წარღვნისშემდგომ 
პირველი ცნობიერული აისი; და ე. ი. ქუთ-ა-ისიც! და 
ამდენად, დღევანდელი მსოფლიოს ყველაზე უძვე-
ლესი და უპირველესი, თანაც ყველა დედა-ქალაქთა 
ჭეშმარიტად წარმომშობელი მამა-ქალაქიც ფაქტი-
ურად ჩვენი მშობლიური ქუთაისი ყოფილა; რის 
შემდეგ, თანდათანობით კიდევაც მომრავლებულა 
მაშინდელ მსოფლიოში მსგავსი უმაღლესად საგან-
მანათლებლო დაწესებულებები წყლისგან ხმელეთის 
ფართობების თანდათანობითი გათავისუფლებების 
კვალდაკვალ, - თვით საბერძნეთის ქალაქ ვაინახეში 
მდებარე აკადემ ბაღის აკადემიის ჩათვლითაც; 
სადაც კლასიკური ხანის სახელგანთქმული ფილო-
სოფოსი პლატონი მოღვაწეობდა და ცდილობდა 
მსმენელებისათვის გადაეცა ის ჭეშმარიტი ცოდნები, 
რომლებიც თურმე მისი მეფური შთამომავლობის 
წინაპარ სოლონისთვის გაემხილათ ეგვიპტელ ქუ-
რუმებს ეგვიპტეში ყოფნისას (პლატონი); ხოლო 
ისიც აქვე უნდა გავიხსენოთ, რომ „ისტორიის მამად“ 
წოდებული ბერძენი ისტორიკოსი ჰეროდოტეს თა-
ნახმად, - ქართველები და ეგვიპტელები ერთი ხალხია 
(ჰეროდოტე)! რაც უკვე ცალსახად ნიშნავს, რომ ე. წ. 
აკადემიური განათლების დანერგვა და გავრცელება 
მთელს მსოფლიოში დიახადაც ხომლის პლატოდან 
დაწყებულა და საბერძნეთშიაც იქედან შესულა!!! 
ამასთან, ისიც კარგად უნდა გავიაზროთ თუ რა გან-
ზრახვა ჰქონია სინამდვილეში ე. წ. ქრისტეა-ნული ბი-
ზანტიის იმპერატორ წმ. იუსტინიანე პირველს, როცა 
მისი გამოცემული ბრძანების შესაბამისად გაუქმდა, 
დაინგრა და მიწასთან გასწორდა იმჟამინდელი მსო-
ფლიოს ყველა ქრისტიანობამდელი წარმართული 
ანუ მართლაცდა წაღმერთული სასწავლო დაწესე-
ბულებები; და მათ შორის მანამდე წარმატებულად 
ფუნქციონირებადი ფაზისის აკადემიაც; თანაც ისე, 
რომ დღეისათვის თითქმის არავინ იცის მისი ნამ-
დვილი ადგილსამყოფელი; და რა ფაქტი მეცნიერული 
სიზუსტითაც დაასაბუთა ბატონმა პროფესორმა გია 
კვაშილავამ, - ამ უკანასკნელი ნახევარი საუკუნის წინ 
აღდგენილი და მას შემდეგ ინტენსიურად მომქმედი 
ფაზისის აკადემიის ამჟამინდელმა პრეზიდენტმა, - 
იმ წერილობითი დოკუმენტით, რომლითაც ნათელი 
ხდება, რომ სწორედ ფაზისის აკადემიიდან ყოფილა 
გამოსული მე-4-ე საუკუნის დიდი საზოგადო მო-
ღვაწე თემისტიოსი, - ანტიკური ხანის ცნობილი 
ბერძენი მოაზროვნე და ფილოსოფოსი, ლოგიკოსი 
და რიტორი, რომელიც არისტოტელეს განთქმული 

მიმდევარი და მისი ნაშრომების კომენტატორი იყო; 
და ზუსტად რა დოკუმენტის საფუძველზე გვეძლევა 
ახლა ჩვენ შესაძლებლობა სწორედ დღეს ვიზეიმოთ 
ფაზისის აკადემიის ჩვენთვის უკვე უდაოდ ცნობილი 
ფაქტიურად არსებობის დროიდან გასული 1750 
წლისთავი და არა მისი დაარსებიდან; რაც ბ-ნი გ. 
კვაშილავასთვისაც ვფიქრობ არ უნდა ყოფილიყო 
შეუმჩნეველი, მაგრამ ამ ეტაპისათვის მან ალბათ ასე 
ჩათვალა საჭიროდ, რადგან სხვა კუთხით საკითხის 
დაყენება უდაოდ პრობლემატური გახდებოდა; და 
მას შემდეგ ძალადობრივად შეწყვეტილი მისი ფუნ-
ქციონირების განახლებიდან 50 წლისთავიც; რასაც 
ყველას გულწრფელად მოგილოცავთ; და იმედი მაქვს 
ეს უმნიშვნელოვანესი ჩვენი ღონისძიება დიდად 
წინგადადგმული ნაბიჯი იქნება აბსოლუტური ჭეშ-
მარიტების სწორედ ქართული მეცნიერების მხრიდან 
შესაწვდომად!

ზემოაღნიშნული საკითხების შესახებ მე უკვე 
უამრავი წიგნიც მაქვს დაწერილი, დაწყებული 1987 
წლის 7 აპრილიდან ანუ ჩემი მომენტალური გასხი-
ვოსნების ათვლითი წერტილიდან დღემდე მოყოლე-
ბული; და წინამდებარე მოხსენებაც სწორედ აკაშა 
ქრონიკიდან ჩემს მიერვე ამოღებულ და თქვენს 
წინაშე მოკლედ წარმოდგენილ ჭეშმარიტ ისტო-
რიას წარმოადგენს უძველესი და წარღვნის შემდეგ 
უპირველესი სასწავლო დაწესებულება ფაზისის აკა-
დემიის დაარსების ზუსტი თარიღის, მისი ადგილმდე-
ბარეობის, დაარსების ობიექტური მიზეზის, ფუნქცია 
დანიშნულების, ფუნქციონირების ხანგრძლივობისა 
და არსებობის შეწყვეტის ნამდვილი მიზეზის შესახებ; 
რისი გამოცხადებაც, ჩემივე ღრმა რწმენით, რადიკა-
ლურად შეცვლის კიდეც მეცნიერულ წარმოდგენებს 
კაცობრიობის ჭეშმარიტი ისტორიის შესახებ; და 
შედეგად, უდიდეს ზეგავლენასაც მოახდენს სრული-
ადკაცობრიული ცხოვრების ფაქტიურად სავალალო 
მდგომარეობის უმოკლეს დროში სასიკეთოდ საყო-
ველთაობოდ რეალურად შემობრუნების უდიადესი 
საქმის ამიერიდან უკვე ნათელ მიზანდასახულადაც 
კი, - წინსვლასა და დაჩქარებაზე!

ჩემივე აზრით, ვფიქრობ მოხსენების დადინჯე-
ბულად წაკითხვის, ღრმად გააზრებისა და სრულად 
შესმენის შედეგად ისიც საყოველთაობოდვე გაგვი-
ცხადდება, რომ ამაცხოვრებისეულ ყოველგვარ გა-
უგებრობებსაც კი თურმე კიდეც დასდგომიათ უკვე 
ღვთიური ჭეშმარიტების ნათელი; რადგან ყოველი 
ნათელი გონების მქონე მკითხველისათვისაც ერთ-
ბაშად გახდება ცხადი აბსოლუტურად ყველა აქამდე 
დაფარული საიდუმლოც; რამეთუ ფაქტიურად, ჩვენს 
თვალწინვე მომხდარა უკვე ბიბლიით ნაწინასწა-

რმეტყველები აპოკალიფსისი; ანუ ჭეშმარიტებაზე 
დღემდე ჩამოფარებული ფარდის ახდა...

და ამიერიდან, ყველასაც გაგვახსენდება უკვე, 
რომ სინამდვილეში ჩვენ ცნობიერული მიძინების 
ბურანში მყოფი ღმერთები ვყოფილვართ; ანუ თურმე 
ნამდვილად მოვსულვართ მარადუსასრულო ღმე-
რთობიდან; ხოლო აქ, გა-დედამიწაზე კი ღვთიური 
ძილისა და კოშმარული სიზმრების გად-ა-სატან 
ხანგრძლივ პერიოდს გავდივართ თურმე; და რისი 
გავლის შემდეგ, კვლავაც მარადისობაში, ღმერთობი-
საკენ გავემართებით; თუკი დროულად ვიმარჯვებთ 
კიდეც და ხელიდან არ გავუშვებთ ამ მომენტს; თორემ 
იგივე შესაძლებლობა მთელს კაცობრიობას კვლავაც 
პრეცესიის ერთი სრული ციკლით შემობრუნების 
ხანგრძლივობის გასრულების შემდეგ მოგვეცემა; 
როცა კაცობრიული ცხოვრების ორომტრიალის 
დიდი ბორბალი კვლავაც ამ წერტილს გაუსწორდება 
და შეუჩერებლადვე შეუდგება ისევ იგივე გზას, მორი-
გად შემობრუნებისათვის; და ასე დაუსრულებლად! 
და აი, თუ რის შესახებ გვაფრთხილებს თურმე სინა-
მდვილეში ის ე. წ. იბერთ-ბრძნული მითიც, რომელიც 
მხოლოდღა ერთერთი ამონაწერია წარღვნამდელი 
ეფუთიდან ანუ იგივე ოქროს საწმისიდან, რომლის 
თანახმად ხომალდმა არგომ თურმე კოლხეთისაკენ 
მიმართულ გეზზე თითქოსდა ზღვაში დაუძლეველ 
დაბრკოლებად აღმართული პერიოდულად გახსნა-
დ-დახურვადი კლდოვანი კარიბჭის მშვიდობიანად 
გავლა შესძლო მხოლოდ მას შემდეგ, როცა მარჯვედ 
მოახერხა გაძვრომისათვის შესაფერისი მომენტის 
დაჭერა (არგონავტიკა)! 

ასეთივე ხატ-ოვანი ანუ ამჯერად სახელდობრ 
ნახატ წერილ ო ბმითი ხერხით გვახსენებენ ჩვენივე 
წარღვნისდროინდელი ღვთიური წინაპრები სახე-
ლდობრ ხომლის მთის ე. წ. სამეფო საგანძურის გა-
მოქვაბულის კედელზე მიხატული პიქტოგრამით იმ 
ჭეშმარიტებასაც, რაც მე ზემოთ უკვე გაგახსენეთ, 
- რომ ჩვენც ნამდვილად მარადიული ღმერთები ვართ 
და ციკლური პერიოდულობით მოვდივართ ხოლმე 
დედამიწაზე სახელდობრ ღვთიური მარადისობიდან 
და კვლავაც მისკენ მივემართებით მეთქი; და თანაც 
მიმართულების ისეთნაირადვე შეუცვლელად, რო-
გორაც ზემოთ ხსენებული დიდი ზეციური ბორბალი 
ბრუნავს; ანუ სწორედაც სვლაგეზის გაუხრელად 
მეთქი; და რომელი პიქტოგრამაც წარღვნისას იქ 
შეფარებულ ჩვენსავე ღვთიურ წინაპრებს გაუკეთე-
ბიათ მასში მოხვედრისთანავე; რათა ეს ჭეშმარიტება 
არასდროს დაგვვიწყებოდა და მუდამაც გვხსომე-
ბოდა! და ცხადია, ამ პიქტოგრამის ზუსტი ასაკიც 
უდაოდ წარღვნიდან დღემდე ათვლილ წელიწადებს 

მოითვლის; ხოლო ქართული კალენდარი ანუ ქო-
რონიკონი სამყაროს შექმნიდან ქრისტეს შობამდე 
ზუსტად 5604 წელიწადითაა წინასწარ ძველთაგანვე 
განსაზღვრული, როგორც ყველასაც მოგეხსენებათ!

როგორც ხედავთ, ნახატზე წარმოდგენილი ყო-
ველი მხედ(ვ)არიც კი ცხენზე ზის ანუ ღვთიურად 
ცხებული ენითაა ტარებული და გონებრივადაც 
ყველა ოვანია ანუ ღვთიური ცოდნა ჭეშმარიტების 
მატარებელნიც. ყოველივე ეს კი მათივე მრგვალი 
ოთი გამოხატული თავებით მოგვენიშნება; და ცხა-
დია, ისინი ამავე ცოდნით ყოველდღიურად ღვთაებ-
რივად მხედვარნიც არიან ანუ ნამდვილი ღმერთები; 
რომლებიც მათთვის კარგად ცნობილი მიზანდასახუ-
ლობით (რაც მოზიდული მშვილდისრით გვეცხადება 
და ამასთან ერთად იმასაც გვახვედრებს თუ საიდან 
მოდის თურმე ტერმინი ქრისტეს მხედრობა ანუ მი-
ლიცია კრისტი, იგივე militia christi; რადგან ქრისტე 
მართლაც ღვთიური ცოდნა-ჭეშმარიტება ყოფილა, 
გონებით გაცნობიერებულ-ტარებული და ჩვენივე 
სწორად მატარებელიც ცხოვრებისეულ გზებზე) მო-
დიან არსაიდან ანუ ღვთიური უსასრულობიდან; გარ-
კვეული ხანი ადამიანურად ცხოვრობენ დედამიწაზე 
(რაც სახლში ჩახატული კაცით მოგვენიშნება ანუ 
გვეცხადება) და გეზის გაუხრელად ანუ მიმართულე-
ბის შეუცვლელად აგრძელებენ გზას კვლავაც ღვთი-
ური უსასრულობისაკენ; და თანაც, მათ ყოველთვის 
თან ახლავთ და წინ მიუძღვით ღვთიურად ცხებული 
ქართული ენაც (რაც მათ წინ მიმავალი უმხედრო 

ცხენითაა მჭერმეტყველურად გამოხატული). 
აუცილებელია აქვე შევნიშნოთ, რომ უმრავლესი 

უძველესი წერილობითი დოკუმენტები თურმე 
იმიტომაც იწერებოდა და იკითხებოდა კიდეც სახე-
ლდობრ მარჯვნიდან მარცხნივ მიმართულებით, რომ 
ეს ტრადიციულად მოგვსდგამდა სწორედაც ჩვენივე 
წარღვნამდელი ღვთიური წინაპრებიდან; რაზედაც 
უდაოდ მიგვითითებს სწორედაც ეს უძველესი პიქ-
ტოგრამა; ხოლო ეს ტრადიცია სწორედაც ქრისტე-
ა-ნული სარწმუნოების ძალად დამამკვიდრებლებს 
ძალადობრივადვე მოუშლიათ და მისი რადიკალურად 
საწინააღმდეგო დაუმკვიდრებიათ! აქ ჩემს მიერ 
გაცხადებულის აბსოლუტურ ჭეშმარიტულობას კი 
ღვთიურ ბეჭედს უსვამს ნახატ-წერილის სულ ქვემოთ 
დასმული ნიშანი იოთაც (Á) ანუ თვით მამა-Á-ღმ-ე-
რთი ანუ ყოველ გ-Á-ნ-იერთა მაცხოვარი!!!

ახლა კი მგონი ყველასათვისაც თვალსაჩინო 
და ამდენად უდაოც უნდა იყოს, რომ აქ თქვენს წი-
ნაშე ჩემი მოხსენებით წარმოდგენილი ჭეშმარიტი 
პრე-ის-სტორია ნამდვილადაც სტორია, რაკი აშკა-
რად ჩემგან დამოუკიდებლად ზუსტად იგივე გაგიმე-
ორათ, უფრო სწორად კი ჩემამდე გაცილებით ადრე 
უკვე გითხრათ და დაგმოძღვრათ წინასწარ წარღვნის 
მოხდენისთანავე ე. წ. ხომლის სამეფო საგანძურის 
გამოქვაბულის კედელზე მიხატულმა, ჩვენი ღვთი-
ური წინაპრების მიერ ჩვენთვისვე დატოვებულმა 
სამემკვიდრეო მოძღვრებამაც; და ერთდროულად 
ალბათ იმასაც შეამჩნევდით, რომ იგივემ არა მხო-

ხომლის ნახატ-ოვანი პიქტოგრამა

ლოდ ამ პიქტოგრამის დაწერის ზუსტი თარიღი 
გაგვიმხილა, არამედ აბსოლუტურად ყველა დღემდე 
დაფარული საიდუმლოც; მაგრამ ყველა თქვენგანიც 
ამას მხოლოდ თანდათანობით მიხვდებით და ბოლოს 
სრულადაც დ-აი-ნახავთ!!! 

მეგობრებო, როგორც უკვე მოგახსენეთ, მე მა-
რთლა ვფიქრობ, რომ ჩემი მოხსენებით თქვენთვის 
ამ უმარტივესი ჭეშმარიტების გამხელამ წამში გასცა 
უკვე ყველა იმ კითხვას სრულიად ამომწურავი და 
ცალსახა პასუხი, რომელ კითხვებსაც ჩვენ აქამდე 
მარადპასუხგაუცემელ კითხვებად მივიჩნევდით და-
საბამიდან მოყოლებული; ანუ იმ მომენტიდან, როცა 
ცნობიერულად ისე დავეცით და დავებით კიდეც 
დედამიწაზე (და სხვათა შორის ამას ნიშნავს სწო-
რედ სიტყვა ათ-ლან-თი; ანუ აქაურობაში ვარდნით 
მოსული), რომ უკვე ათასწლეულების ხანგრძლივო-
ბითაც კი ვიმყოფებით თურმე ღვთიურ ცივილიზაცი-
ური ცხოვრების რეალური ფერხულიდან სრულიად 
გამოთიშულად. 

დასკვნა
ვფიქრობ ყოველივე ზემოთ გამოცხადებულის 

შემდეგ შეგვიძლია თამამად დავასკვნათ:
სახელდობრ ხომლის პლატო გახლავთ თურმე 

ადგილი, საიდანაც მთელი დედამიწის ზურგზე 
განსახლებულა მსოფლიო წარღვნას თავშეფარე-
ბული წარღვნამდელი ჩვენი ღვთიური წინაპრების 
წარღვნისშემდგომი შთამომავლობა, წყლის დონის 
თანდათანობითი კლებისა და ხმელეთის ფართობე-
ბის შესაბამისად ზრდის თანმიმდევრულად; ანუ ეს 
ადგილი უდაოდ, დღევანდელი მსოფლიო ცივილი-
ზაციის ერთადერთი აკვანი ყოფილა. 

ფაქტიურად მხოლოდ ასეთი დასკვნა დასტუ-
რდება ამავე მთაზე უკვემოპოვებული არტეფაქტე-
ბითაც: მაგ. არქეოლოგ გერმანე გობეჯიშვილის 
მიერ მიგნებული ე. წ. ეგვიპტური ნაკეთობებით; 
რომლებიც, როგორც ირკვევა, სინამდვილეში აქვე 
ყოფილან დამზადებულნი და პირიქით, აქედან გატა-
ნილნი ეგვიპტეში; აქვე უნდა გავიხსენოთ ეგვიპტურ 
ისტორიულ დოკუმენტებში მოხსენიებული ადგილიც, 
სახელწოდებით რეჩენა /Речь - ენა?/; რომელიც 
სავარაუდოდ საქართველოს ტერიტორიაზე მდება-
რეობდა თურმე და სწორედ იქედან ეზიდებოდნენ 
ოქროს ეგვიპტეში; და ნურც იმ თქმულებას დავი-
ვიწყებთ, რომ თითქოს ხომლიდან ნაკარნახევად 
ყოფილა აშენებული ეგვიპტეშიც მზის ქალაქი ონი; 
და არც ქართული სიტყვა მზერას შინა არსობრივი 
მნიშვნელობა უნდა გამოგვრჩეს, რაკი ფაქტია, რომ 
ეგვიპტურად მზე გამოითქმის როგორც რა; ანუ 

მზე - რა /გავიხსენოთ მსოფლიოს თითქმის ყველა 
რელიგიურ ტაძრებზე გამოსახული ღვთის მომზი-
რალი თვალი, რა ფაქტიც ძალიან მრავლისმეტყვე-
ლია, მაგრამ ამის შესახებ უფრო დაწვრილებით სხვა 
დროს გესაუბრებით/; აგრეთვე მსოფლიოს უდიდეს 
მეცნიერთა კვლევებიცა და მათ მიერვე სხვადასხვა 
დროს გამოთქმული ის ვარაუდებიც უნდა გვახსო-
ვდეს, რომლებიც გვარწმუნებენ, რომ მსოფლიოს 
ხალხთა სხვადასხვა ენების საერთო საწყისი დედა 
ენა სწორედაც პროტოქართული უნდა იყოსო; და თუ 
არ ვცდები, ეს მოსაზრება უკვე ფაქტადაცაა აღია-
რებული მეცნიერების მიერ!!! და როგორც ალბათ 
ხვდებით, ის ფაქტიც, რომ ამ ენას სწორედ დედა-ე-
ნას ვუწოდებთ უხსოვარი დროიდანვე, თავისთავად 
მრავლისმეტყველი ფაქტია, რადგან შემთხვევით 
ნამდვილად არც არაფერი არ ხდება.

მე კი ამით დავამთავრებ და ბოდიშსაც მოგიხ-
დით, რომ ჩემი მოხსენების ფორმა ნამდვილად ვერ 
აკმაყოფილებს მეცნიერებაში დოგმად დანერგილს; 
და მგონია ასეც უნდა იყოს, რადგან მეცნიერი ნა-
მდვილად არა ვარ და არც მინდა მასზე რაიმე პრე-
ტენზია განვაცხადო; რამეთუ ვთვლი, რომ სწორედ 
ჩემმა ფაქტიურმა არამეცნიერობამ მარგუნა წილად 
თავისუფლად გამეხედა მეცნიერთათვის დოგმად 
მძლავრად შეკრულ საზღვრებს გარეთ და დამენახა 
კიდეც, რომ თურმე სწორედ იქ უმალავდნენ ჭეშმარი-
ტებას კაცობრიობის უმრავლესობას, - უცოდინრო-
ბის სიბნელეში მათივე მარადიულ მონებად ყოლების 
მიზნით; დასაბამიდანვე უკრძალავდნენ რა ყველას 
მისკენ გახედვასაც კი, სწორედაც სიკვდილით 
დასჯის მუქარით! და მეც, ზუსტად ამ ფაქტის გამო 
ჩემში აღძრული იმ ყოვლად კეთილი განზრახვით, 
რომ სახელდობრ მეცნიერები გამოვიყვანო მათზე 
მოტყუებით და ძალადობით თავსმოხვეული ხელო-
ვნური ჩარჩოებიდან, რისი გადალახვის მეშვეობითაა 
მხოლოდ შესაძლებელი მათაც დაინახონ ჭეშმარი-
ტება და მოინდომონ კიდეც მთელი კაცობრიობის 
უცოდინრობის ტყვეობიდან დახსნა საკუთარი პე-
რსონების ჩათვლითაც სახელდობრ მათივე მაღალი 
მეცნიერული ტრიბუნებიდან აბსოლუტური ჭეშმარი-
ტების ხმამაღლა გამოცხადებით, - ამიტომაც გავბედე 
და ჯიუტად შემოგთავაზეთ ასეთი მოხსენება; თუმცა 
მაქსიმალურად ვეცადე საკითხი მხოლოდღა თქვე-
ნთვის კარგად ცნობილი და საყოველთაოდ აღიარე-
ბული ისტორიული მოვლენებისა და წერილობითი 
დოკუმენტების ფონზეც წარმომედგინა. და ვფიქრობ 
ეს ფაქტორი თქვენთვის არც იმდენად ხელისშემშელი 
იქნება, რომ გაგიჭირდეთ მისი სრული მნიშვნელობით 
გაგება, შეფასება და დაფასებაც.

